
ᑲᑎᒪᔨᕋᓛᑦ ᑲᑎᒪᖃᑕᐅᓚᐅᖅᑐᑦ: 
ᑕᐃᑲᓃᖃᑕᐅᔪᑦ: 

ᐊᕐᒪᓐ ᐊᖑᑎᐊᓗᒃ 
ᐅᐃᓕ ᐃᑦᑐᖅ (ᑐᒡᓖᓐᓇᖓᓂ ᐅᓪᓗᖓᓂ) 
ᔾᔭᓐ-ᕗᕌᓐᓯᔅ ᑐᕕᐊ 
ᐅᒡᒍᐊᖅᑐᑦ ᖃᐃᔪᓐᓇᖏᓐᓂᖅ: 
ᕌᓐᑎ ᑲᑕᓗᒃ 
Dᐃᐅᕈᓪ ᓇᑯᓛᒃ 
 
ᐊᓯᖏᑦ ᖃᐃᓯᒪᖃᑕᓚᐅᖅᑐᑦ: 
ᕌᓂ ᓂᖏᐅᖓᓐ, ᓄᓇᓕᖕᓂ ᑐᓴᐅᒪᑎᑦᑎᔨᐅᔪᖅ 
ᑐᖓᓐᕕᒃᑯᓐᓂᒃ, ᑭᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᓯᓐᑎ ᓂᖏᐅᖓᓐ, ᑐᓵᔨᐅᔪᖅ 

ACMC Participants: 
Present: 
Noah Kadlak 
Armand Angootealuk 
Willie Eetuk (second day only) 
JF Dufour 
Regrets: 
Randy Kataluk 
Darryl Nakoolak 
 
Others Present: 
Ronnie Ningeongan, CLO, KIA 
Cindy Ningeongan, Interpreter  

ᐅᓪᓗᖅ  ᓯᕗᓪᓕᖅ DAY ONE 

1. ᑲᑎᒪᓂᖅ ᐱᒋᐊᖁᔭᐅᓕᖅᑐᖅ 9:30-ᒥ ᐅᓪᓛᒃᑯᑦ 
ᑲᑎᒪᔨᖏᓐᓄᑦ.  

ᓄᐊ ᒪᑐᐃᖅᓯᕗᖅ ᑲᑎᒪᓂᕐᒥᒃ ᑐᒃᓯᐊᖅᓱᓂ.  

ᑐᖓᓱᒃᑎᑕᐅᔪᑦ ᓄᐊᒧᓪᓗ ᔾᔭᓐ ᕗᕋᓐᓂᐊᓱᒧᓪᓗ. 

 

1. The meeting was called to order at 9:30am by 
members.  

Noah opened the meeting with a prayer.  

Welcome comments by Noah and JF.  

2. ᕿᒥᕐᕈᐊᖅᑕᐅᓂᖏᑦ ᐊᖏᖅᑕᐅᓂᖏᓪᓗ 
ᑎᑎᕋᖅᑕᐅᓵᖅᓯᒪᔪᑦ ᑲᑎᒪᔾᔪᑎᒃᓴᐃᑦ  

2. Reviewed and approved draft agenda 

3a. ᕿᒥᕈᐊᖅᑕᐅᓂᖏᑦ ᐱᓪᓗᐊᑕᐅᓂᐊᖅᑐᑦ 
ᑲᔪᓯᐊᕈᑕᐅᓂᐊᓕᖅᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᓂᕐᒧᑦ 
ᐊᑐᖅᑕᐅᓂᐊᖅᑐᑦ ᐱᐅᓯᕆᔭᐅᓗᑎᒃ 

3a. Reviewed main steps in the management 
planning process 

3.b ᑯᕆᔅ ᒍᕌᓴᑦ (ᐋᕐᓗᒃᑯᓐᓂᒃ) ᓄᑖᓂᒃ ᑐᓴᒐᖅᑎᑦᑎᔪᖅ 
ᐱᕙᓪᓕᐊᓯᒪᓂᖏᓐᓂᒃ ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ 
ᖃᐅᔨᒪᔾᔪᑎᒃᓴᖃᖅᑎᒋᓂᖏᓐᓂᒃ ᐊᖏᕈᑎᐅᔪᓂᒃ 
ᑲᓐᑐᓛᒃᑕᐅᓯᒪᔪᓄᑦ (ᐅᖃᓘᑎᒃᑯᑦ). 

ᐅᓪᓗᒥᒧᑦ ᑎᑭᓪᓗᒍ, ~80-ᖏᓃᓕᖅᑐᑦ ᑎᑎᕋᖅᓯᒪᔪᑦ 
ᓇᓂᔭᐅᓯᒪᓕᖅᑐᑦ ᐱᔾᔪᑎᖃᖅᑐᓂᒃ ᑎᖕᒥᐊᖃᕐᕕᖕᓂ 

3b. Chris Grosset (Aarluk) updated the ACMC on 
progress of background inventory contract (via 
telephone). 

To date, ~80 documents were found related to 
our sanctuaries. Most relate to Qaqsauqtuuq 
East Bay with some crossover with Ikkattuaq 



ᓴᐳᓐᓂᐊᖅᑕᐅᓯᒪᕕᖕᓂ. ᑕᒪᕐᒥᑲᓴᐃᑦ ᐱᔾᔪᑎᖃᖅᑐᑦ 
ᖃᖅᓴᐅᖅᑑᖅᒥᒃ ᐃᓚᖏᓪᓗ ᐃᑳᖅᓯᒪᓪᓗᑎᒃ 
ᐱᔾᔪᑎᖃᕐᓂᖏᑦ ᐃᑲᑦᑐᐊᕐᒧᑦ. 

ᑕᐃᒃᑯᐊ ᓴᕿᑎᑕᐅᓯᒪᔪᑦ ᑖᒃᑯᓇᖓᑦ 
ᑳᓐᑐᓛᒃᑕᖅᑎᑕᐅᓯᒪᔪᓂᒃ, ᐅᓂᒃᑳᓕᐊᖑᓯᒪᔪᑦ 
ᓇᐃᓈᖅᑕᐅᓯᒪᔪᓂᒃ ᒫᓐᓇᐅᔪᖅ ᐱᑕᖃᕐᓂᖏᓐᓂᒃ 
ᖃᐅᔨᒪᔾᔪᑎᒃᓴᐃᑦ ᑕᐃᒃᑯᓂᖓ ᑎᖕᒥᐊᖃᕐᕕᖕᓂᒃ, 
ᐱᑕᖃᕆᓪᓗᑎᒃ ᖃᕆᑕᐅᔭᒃᑰᖑᔪᓐᓇᖅᑐᓂᒃ ᐊᓕᓚᔪᕐᓂᒡᓗ 
ᑕᒪᐃᓂᒃ ᓇᓂᔭᐅᓯᒪᓕᖅᑐᑦ ᐸᐸᑕᐅᔪᓐᓇᕐᓂᐊᕐᒪᑕ 
ᓇᖕᒥᓂᖅ ᐅᖃᓕᒫᒐᖃᕐᕕᒃᑎᓐᓂ. 

ᐱᓪᓗᐊᑕᐅᓂᖏᓐᓂᒃ ᐃᓗᓕᖏᑦ ᐆᒪᔪᓕᕆᔨᐅᓂᕐᒧᑦ 
ᐊᐅᑦᑎᓂᕐᒧᑦ ᐸᕐᓇᐅᑎᒃᓴᐃᑦ ᒪᓕᒃᑕᐅᔪᓐᓇᕐᓂᖏᑦ 
ᐅᖃᐅᓯᐅᓚᐅᖅᑐᑦ. 

ᐃᓱᒫᓗᑕᐅᔪᑦ ᐅᖃᐅᓯᐅᓚᐅᖅᑐᑦ ᐊᒥᓲᓗᐊᓕᕐᓂᖏᓐᓄᑦ 
ᑲᖑᐃᑦ ᑕᐅᕙᓂ ᖃᖅᓴᐅᖅᑑᖅᒥ ᑎᖕᒥᐊᖃᕐᕕᐅᓂᕐᒥ 
ᓄᓇᖓ ᓱᕈᖅᓯᒪᓕᕐᒪᑦ ᑕᐅᕙᓂ (ᑕᓪᓕᒪᖏᓃᓕᖅᑐᓂᒃ 5 
ᐊᕐᕋᒎᓚᐅᖅᑐᓂᒃ ᐅᔾᔨᕆᔭᐅᖃᑦᑕᓕᓚᐅᖅᑐᑦ ᓄᓇᓕᖕᓄᑦ). 
ᑲᖑᐃᑦ ᓅᑉᐸᓪᓕᐊᓕᕐᒪᑕ ᓯᓚᑖᓄᑦ ᑎᖕᒥᐊᖃᕐᕕᐅᓂᔫᑉ.  

ᐃᒃᑲᑦᑐᐊᖅᒥ ᖃᐅᔨᓴᖅᑕᐅᓯᒪᖏᓐᓂᖅᓴᐅᒐᒥᒃ 
ᐃᓱᒪᓇᑐᐃᓐᓇᕐᒥᔪᖅ ᐱᐅᔪᓐᓃᖅᓯᒪᓂᖓᓂᒃ ᓄᓇᖓ 
ᑕᐅᕙᓂ. ᖃᐅᔨᔭᐅᓚᐅᖅᑐᑦ ᓇᓄᕐᓂᒃ 
ᖃᐅᔨᓴᕆᐊᖅᓯᒪᓂᖏᓐᓂ.  

ᔾᔮᓐ-ᕗᕌᓐᓱᐊ ᓇᒃᓴᓛᓕᖅᑐᖅ ᐆᒃᑑᑎᐅᔪᓐᓇᖅᑐᓂᒃ 
ᐅᓗᕆᐊᓇᕈᑕᐅᔪᓐᓇᖃᑕᖅᑐᓂᒃ ᐊᒻᒪᓗ 
ᐊᐅᓚᑦᑎᔪᓐᓇᕐᓂᕐᒧᑦ ᑐᕌᒐᕆᔭᐅᔪᓐᓇᖅᑐᓂᒃ ᐊᓯᖏᓐᓂᒃ 
ᐊᑐᖅᑕᐅᓯᒪᔪᓂᒃ ᐊᐅᓚᑦᑎᔨᐅᖃᑕᐅᕐᓂᑦᒧᑦ ᑲᑎᒪᔨᕋᓛᓄᑦ 
ᐊᐅᓚᑦᑎᔾᔪᑎᒋᔭᖏᓐᓄᑦ ᐸᕐᓇᐅᑎᓕᐊᕆᓯᒪᔭᖏᓐᓂᒃ. 

ᐊᒥᓲᓂᖅᓴᐅᓕᖅᑐᑦ ᓇᓄᑕᖃᕐᓂᖏᑦ ᖃᐅᔨᔭᐅᓯᒪᓕᖅᑐᑦ; 
ᒪᓂᒃᑐᖃᑦᑕᖅᑐᒻᒪᕆᐅᖕᒪᑕ. 

ᑯᕆᔅ ᐅᖃᐅᓯᖃᓚᐅᖅᑐᖅ “ᐊᒥᒐᕐᓂᖏᓐᓂᒃ 
ᖃᐅᔨᓴᖅᑕᐅᓯᒪᓂᖏᓐᓂᒃ” ᐊᒻᒪᓗ ᖃᓄᖅ 
ᓇᓗᓇᐃᖅᑕᐅᓯᒪᔪᓐᓇᕐᓂᖏᓐᓂᒃ 
ᖃᐅᔨᒪᔭᐅᖏᓗᐊᕐᓂᖏᑦ, ᖃᕐᓄᓗ ᐱᔭᐅᔪᓐᓇᕋᔭᕐᒪᖓᑕ, 
ᖃᓄᐃᑦᑑᓂᖏᓐᓂᒡᓗ ᓯᕗᓪᐅᑎᑕᐅᓇᔭᖅᑐᑦ. 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᕿᒥᕐᕈᐊᖅᑕᐅᓇᔭᖅᑐᑦ 

Harry Gibbons. 

The product of this contract is a report that 
summarizes existing information about these 
areas as well as a digital and hardcopy of all 
documents found to keep as our own library. 

A description of the main sections of the CWS 
Management Plan template was presented  

Concerns were expressed regarding 
overabundant geese destroying the habitat at 
East Bay MBS (around 5 yrs ago it was noticed by 
locals). The geese are moving outside of the 
MBS.  

Harry Gibbons hasn’t been researched as much 
but would assume the habitat is degraded there 
too. It was noticed during caribou 
reconnaissance surveys.   

JF to bring examples of threats and management 
objectives from other ACMCs Mgmt Plans for 
guidance.  

Larger Polar Bear population is being noticed; 
they eat lots of eggs.  

Chris talked about the “gaps analysis” and 
process of identifying areas where there is less 
knowledge and how to acquire it, and priorities.  

Management Plans review after 5 yrs.  

Community feast as an opportunity to conduct a 
mapping exercise with community.    

MBS Management Plans – issues and concerns 
need to focus on birds or habitat used by birds.                                                                                                      



ᑕᓪᓕᒪᐃᑦ 5 ᐊᕐᕋᒍᐃᑦ ᑭᖑᓂᐊᒍᑦ. 

ᓄᓇᓕᖕᓂ ᓂᕆᕕᒡᔪᐊᖅᑎᑦᑎᓂᖅ 
ᐱᕕᒃᓴᐅᑦᑎᐊᕈᓐᓇᕋᔭᖅᑐᖅ ᓄᓇᖑᐊᓕᕆᖃᑎᖃᕈᓐᓇᕐᓂᖅ 
ᓄᓇᓕᖕᒥᐅᓂᒃ. 

ᑎᖕᒥᐊᖃᕐᕕᖕᓂᒃ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ - 
ᐃᓱᒪᓗᑕᐅᓂᖏᑦ ᐱᔾᔪᑎᖃᓗᐊᕆᐊᖃᕐᒥᔪᑦ 
ᑎᖕᒥᐊᓕᕆᓂᕐᒥᒃ ᓇᔪᖅᑕᐅᕙᖕᓂᖏᓐᓂᓗ ᓄᓇᐃᑦ 
ᑎᖕᒥᐊᕐᓄᑦ.  

ᐊᒃᑑᐱᕆᐅᓕᖅᐸᑦ ᐱᐅᓛᖑᓇᔭᖅᑐᖅ 
ᑲᑎᒪᕕᒃᓴᐅᓂᐊᖅᑐᒧᓪᓗ ᓂᕆᕕᒡᔪᐊᖅᑎᑦᑎᓂᕐᒧᓪᓗ. 

October would be best for next meeting/feast. 

−ᐅᓛᒃᑯᑦ ᓄᖃᖓᑲᐃᓐᓇᕐᓂᖅ- -Morning break-  

4a. ᕿᒥᕈᐊᖅᑕᐅᓂᖏᑦ ᑲᑎᒪᔾᔪᑎᕕᓃᑦ (ᐅᖄᓘᑎᑯᑦ 
ᑲᑎᒪᓚᐅᕐᓂᖏᓐᓂ - ᕕᕗᐊᕆ 12, 2014) 

4a. Review of meeting minutes (Conference call - 
Feb 12, 2014) 

ᐊᐅᓪᓚᖅᓯᒪᓚᐅᖅᑐᓄᑦ ᐅᓪᓗᑕᒫᖅᓯᐅᑏᑦ 
ᖃᐅᔨᒋᐊᖅᑕᐅᓚᐅᕐᒪᑕ ᑲᓇᑕᐅᑉ ᓄᓇᕗᓪᓗ 
ᒐᕙᒪᒃᑯᖏᓐᓂᒃ, ᐃᓱᒪᓘᑕᐅᓚᐅᕐᒪᑕ ᑕᐃᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓂᖔᖅᑐᑦ ᐊᑐᖅᑕᐅᕙᖏᓂᖏᑦ 
ᐊᑭᑭᓐᓂᖅᓴᐅᓚᐅᕐᓂᖏᓂᒃ. ᑐᑭᓯᔭᐅᓕᓚᐅᖅᑐᑦ ᑕᒪᕐᒥᒃ 
ᖃᓂᒌᖕᓂᖏᓐᓂᒃ ᐊᑭᖃᕐᓂᖏᑦ.  

Travel per diem rates were compared between 
the federal and territorial governments as 
concerns were expressed that the federal rate 
was lower. It was verified that both were 
comparable.  

ᑕᒪᕐᒥᒃ ᑲᑎᒪᔨᑦ ᑐᓵᔨᖓᓪᓗ ᐱᖔᖃᑦᑕᕈᒪᔪᑦ 
ᖃᐅᔨᒪᔨᑕᕆᔭᐅᓂᖏᓐᓄᑦ ᐊᑭᓕᐅᓯᐊᖅᑖᕈᑎᓂᒃ 
ᑮᓇᐅᔭᒃᓴᒥᓂᒃ ᑮᓇᐅᔭᒃᑯᕕᖕᓄᐊᖅᑕᐅᑲᐅᑎᒋᔪᓐᓇᖅᑐᓂᒃ 
ᔾᔭᓐ-ᕗᕋᓐᓱᐊᒧᑦ ᔭᓗᓇᐃᒥᒃ, ᐊᑐᓂ ᑮᓇᐅᔭᒃᑯᕕᒋᔭᐅᔪᓄᑦ 
ᐃᓄᖕᓄᑦ, ᑕᐃᒫᒃ ᐊᑭᑭᓐᓂᖅᓴᐅᖃᑦᑕᕐᒪᖔᑕ 
ᐊᑭᓖᒐᓛᒃᑎᑦᑎᔾᔪᑎᖏᑦ ᑮᓇᐅᔭᒃᑯᕕᖕᓄᑦ, 
ᕿᓚᒻᒥᐅᓂᖅᓴᐅᔪᒥᒡᓗ ᐱᔭᐅᔪᓐᓇᕐᓂᖏᓐᓄᑦ. ᐊᕐᒪᑦ 
ᑮᓇᐅᔭᒃᑯᕕᖃᖏᒻᒪᑦ, ᑮᓇᐅᔭᒃᓴᖓᑦ ᑎᑎᖃᕐᓂᐊᕐᕕᑯᑦ 
ᑐᔪᖅᑕᐅᔭᕆᐊᖃᕐᓂᐊᖅᑐᖅ.  

All members and interpreter prefer professional 
fee cheques to be deposited by JF in Yellowknife 
at respective banks as there are fewer fees 
involved and it is quicker. Armand does not have 
a bank account, so should be mailed cheques.   

ᐃᓱᒪᓘᑕᐅᓚᐅᖅᑐᖅ ᐱᔾᔪᑎᖃᖅᑐᖅ ᐊᔾᔨᒌᖏᑦᑑᑎᐅᔪᓂᒃ 
ᐊᑐᓕᖁᔭᓕᐅᖅᓯᒪᖃᑕᕐᓂᖅ ᑕᐃᒃᑯᓂᖓᑦᓴᐃᓐᓇᖅ 
ᐱᔪᓐᓇᐅᑎᑕᕈᑕᐅᒐᓱᐊᖅᑐᓂᒃ ᐆᒃᑐᕈᑕᐅᔪᓂᒃ, 
ᑲᑎᒪᔨᕋᓛᓃᓐᓂᖏᓐᓂᒃ ᐊᔾᔨᒌᖏᑦᑑᑎᐅᔪᓂᒃ ᐊᓯᖏᓐᓂᒃ 
ᐅᕝᕙᓗᓐᓃᑦ ᑲᑎᒪᔨᐅᓂᖏᓐᓂ ᓴᓪᓕᕐᓂ. 

ᑲᑎᒪᔩᑦ ᐃᖃᐅᑎᑕᐅᒋᐊᒃᑲᓐᓂᖅᑐᑦ 
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᑎᓕᔭᐅᓯᒪᓂᖏᓐᓂᒃ 

A concern was expressed about different 
recommendations forwarded about the same 
permit application while being a member of 
different committees or boards in Coral Harbour.  

Members were reminded that as ACMC 
members our mandate relates to within the 
boundaries of the MBSs and we need to focus on 



ᐱᔾᔪᑎᖃᖅᑐᓂᒃ ᐃᓗᓕᐊᓂᒃ ᑭᒡᓕᖃᕐᕕᐅᓂᖓᑕ 
ᑎᖕᒥᐊᖃᕐᕖᑦ, ᑕᐃᒃᑯᐊᓗ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ. 
ᑲᑎᒪᔨᐅᓂᖏᓐᓂ ᑲᑎᒪᔨᕋᓛᓃᑎᓪᓗᖏᓪᓗᓂᑦ 
ᐊᓯᖏᓐᓂᒃ, “ᐊᓯᖔᖏᓐᓂᒃ ᑲᒪᔨᐅᓕᖃᑦᑕᕋᔅᓯ” 
ᐊᔾᔨᒋᖏᑕᖏᓐᓂᒃ ᑎᓕᔭᐅᓯᔪᓂᒃ ᐅᕝᕙᓗᓐᓃᑦ 
ᑲᒪᔨᐅᑎᑕᐅᔪᓂᒃ ᐊᓯᖏᓐᓂᒃ.  

that. As a member of a different committee or 
board you “wear a different hat” and will have a 
different mandate or area of management 
responsibility.  

ᓵᓚᒃᓴᓚᐅᖅᑐᖅ ᑲᑎᒪᔨᕋᓛᓄᑦ ᑕᖅᓯᕆᔭᐅᓂᐊᓕᖅᑐᒥᒃ 
ᓇᓗᓇᐃᒃᑯᑕᕆᔭᐅᓂᐊᖅᑐᒥᒃ ᑕᐃᒍᖅᑕᐅᓂᖏᓐᓂᒡᓗ 
ᐊᔾᔨᖁᑎᒋᓂᐊᓕᖅᑕᖓᓂᒡᓗ ᐊᑎᓕᐅᓚᐅᖅᑐᖅ 
ᐆᒃᑐᕈᑎᒥᓂᒃ. ᑭᓯᐊᓂᓕ ᑕᐃᒪᕐᒥᒃ ᓱᓕ ᐆᒃᑐᕈᑎᓂᒃ 
ᖃᐃᑦᑎᓚᐅᖅᑐᑦ ᓱᓕ ᐊᑎᓕᐅᖅᓯᒪᔪᐃᓐᓇᐅᖏᒻᒪᑕ, 
ᐃᓱᒪᓘᑕᐅᓕᕈᓐᓇᕐᒪᑕ ᑕᐃᒪᐃᓕᖓᒍᑎᒃ 
ᐅᓪᓗᖅᓯᐅᑎᓕᐅᕐᓂᐊᓕᕈᑦᑕ.  

ᕌᓂ ᐅᖃᕐᕕᖃᕐᓂᐊᖅᑐᖅ ᐃᓕᓐᓂᐊᖅᑎᑦᑎᔨᖓᓐᓂᒃ 
ᐊᑎᓕᐅᖅᑕᐅᓯᒪᓂᖏᓐᓂᒃ ᐱᔾᔪᑎᖃᕐᓗᓂ. 

ᔮᓐ-ᑐᕗᐊ ᓴᓇᓂᐊᖅᑐᖅ 15-ᓂᒃ ᑕᕿᖃᕐᓂᐊᖅᑐᓂᒃ 
ᐅᓪᓗᖅᓯᐅᑎᒃᓴᒥᒃ ᓴᕿᑕᐅᔪᓐᓇᕐᓂᐊᖅᑐᓂᒃ ᓄᓇᓕᖕᓂ 
ᓂᕆᕕᒡᔪᐊᓕᖅᐸᑕ. 

The winner of our logo contest signed the entry 
form. However, we don’t have entry forms for all 
submissions, which could be an issue if we move 
forward with the idea to create a calendar.  

Ronnie to approach teacher for missing waivers.  

JF to create a 15 month calendar for community 
feast.  

ᑲᑎᒪᔨᕋᓛᓄᑦ ᓇᓗᓇᐃᒃᑯᑕᒃᓴᖅ ᑕᐃᒎᖅᑕᐅᓂᖏᓐᓄᓪᓗ 
ᐊᑐᖅᑕᐅᓂᐊᓕᖅᑐᓂᒃ ᓵᓚᒃᓴᓚᐅᖅᑐᖅ ᓱᓕ 
ᖃᐅᔨᑎᑕᐅᓯᒪᖏᒻᒪᑦ. 

ᔾᔭᓐ-ᑐᕗᐊ ᑎᑎᕋᕐᓂᐊᖅᑐᖅ ᑐᓴᖅᑎᑦᑎᔾᔪᑎᒃᓴᓂᒃ 
ᓵᓚᒃᓴᓚᐅᖅᑐᒧᑦ ᖃᐃᖁᔭᐅᓗᓂᓗ ᓄᓇᓕᖕᓂ 
ᓂᕆᕕᒡᔪᐊᕐᓂᐊᓕᖅᑐᓂ. 

Our logo contest winner has not been notified 
yet.  

JF to draft a letter to inform the winner and 
invite to community feast.  

ᑲᑎᒪᔾᔪᑎᕕᓃᑦ ᑎᑎᕋᖅᑕᐅᓯᒪᓂᖏᑦ ᐊᖏᕈᑕᐅᓚᐅᖅᑐᑦ. Minutes were approved. 

4b. ᕿᒥᕐᕈᐊᖅᑕᐅᓂᖏᑦ ᑲᑎᒪᔾᔪᑎᕕᓃᑦ (ᒫᔾᔨ 7, 2014-
ᒥ). 

4b. Review of meeting minutes (March 7, 2014) 

ᑐᑭᓯᓇᑦᑎᐊᒃᑲᓐᓂᕆᐊᓕᒃ - 
ᐃᓚᐅᕝᕕᖃᕆᐊᖃᖃᑦᑕᖏᓐᓂᕐᒧᑦ / 
ᐱᑦᑎᐊᔪᓴᐃᓐᓇᕆᐊᖃᕐᓂᕐᒧᑦ ᓈᒻᒪᖏᓕᐅᕈᑕᐅᔪᓐᓇᖅᑐᓄᑦ 
ᐊᑐᐊᒐᐃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑭᓯᐊᓂ 
ᑐᕌᖓᔪᑦ ᐃᖃᓇᐃᔭᖅᑎᖏᓐᓄᑦ, ᓂᕈᐊᖅᑕᐅᓯᒪᔪᓄᑦ 
ᐊᑐᖏᑦᑐᑦ. ᑲᑎᒪᔾᔪᑎᒃᓴᕕᓃᑦ ᐊᖏᕈᑕᐅᕗᑦ.  

ᔾᔭᓐ-ᑐᕗᐊ ᑐᔪᐃᓂᐊᖅᑐᖅ ᑲᑎᒪᔾᔪᑎᕕᓂᖏᓐᓂᒃ 

Clarification - Conflicts of interest policy for KIA 
only applies to employees, not elected official. 
Minutes were approved.  

JF to forward meeting minutes to Darryl to keep 
him informed. 



Dᐃᐅᕈᓪᒧᑦ ᖃᐅᔨᒪᓂᐊᕐᒪᑕ ᑕᒪᒃᑯᓂᖓ. 

ᑲᑎᒪᔾᔪᑎᕕᓃᑦ ᐊᖏᕈᑕᐅᔪᑦ. Minutes were approved. 

5a. ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᑦ ᓇᓗᓇᐃᒃᑯᑕᒃᓴᖓᑦ 
ᑕᐃᒍᖅᑕᐅᓂᕆᓂᐊᖅᑕᖓᓪᓗ ᕿᒥᕐᕈᐊᖅᑕᐅᒃᑲᓐᓂᕐᓂᖏᑦ: 

5a. Logo Review: 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑐᑦ 
ᐊᓯᔾᔨᖅᑕᐅᓯᒪᓂᖏᓐᓂᒃ ᐃᓚᐅᔭᓚᐅᖅᑐᓂᒃ 
ᓴᓇᔭᐅᓯᒪᓂᖓᓄᑦ ᑎᑎᕋᐅᔭᖅᓯᒪᓂᖅ. 

ᑕᐃᓐᓇ ᓇᓗᓇᐃᒃᑯᑕᕆᓂᐊᓕᖅᑕᖓᑦ 
ᑕᐃᔭᐅᓂᕆᓂᐊᓕᖅᑕᖓᓪᓗ ᓴᓇᔭᐅᓯᒪᔪᖅ ᐊᖏᕈᑕᐅᕗᖅ.  

The ACMC reviewed the changes that were 
incorporated into design. 

Logo was approved.  

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐅᖃᐅᓯᖃᖅᑐᑦ 
ᑐᓴᐅᒪᔭᐅᑎᑦᑎᕙᓪᓕᐊᔾᔪᑎᒃᓴᓂᒃ ᐱᖁᑎᓂᒃ 
ᐱᑕᖃᓕᖁᔭᐅᔪᓂᒃ: 

- ᐅᕕᓂᕈᐃᑦ - ᑐᖑᔪᖅᑐᑦ ᓯᐊᕐᓇᐃᓪᓗᓐᓃᑦ 
ᑲᓚᖏᑦ/ᑕᐅᑐᖏᑦ (ᐊᖏᓂᖃᖅᑐᓂᑦ 
ᕿᑎᐊᓃᓐᓂᕋᖅᑕᐅᔪᓂᒃ, ᐊᖏᔫᑎᓂᒡᓗ ᑲᑎᒪᔨᓄᑦ) 
ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᖅᑐᓪᓕᖃᐃᑦ ᐊᕐᕋᒍ. 

- ᓇᓴᐃᑦ - ᓯᐊᕐᓇᒥᒃ ᑲᓚᖃᕐᓗᑎᒃ/ᑕᐅᑐᖃᕐᓗᑎᒃ 

- ᓰᒃᑕᖅᑐᕐᓄᑦ ᐊᑕᑕᕈᑏᑦ ᐊᒧᔫᑦ - ᓴᕕᕋᔭᖃᖏᑦᑐᑦ, 
ᐊᑕᑕᕈᑎᒃᓴᖃᕐᓗᑎᒃ ᐊᖕᒪᓗᖅᑐᒥᒃ 

ACMC discussed promotional item preferences: 

-T-shirts – Navy Blue or Grey (sizes M, L for 
members) consider next year maybe. 

-Beanies – Grey 

-Zipper pulls – no chains, get ring attachments 

-ᐅᓪᓗᕈᒥᑕᕐᓇᖅ- -Lunch break- 

5b. ᐱᔪᓐᓇᐅᑎᓂᒃ ᕿᒥᕐᕈᐊᕐᓂᖅ: 5b. Permit Reviews: 

ᕿᒥᕐᕈᐊᖅᑕᐅᓚᐅᖅᑐᑦ ᓗᑦᑖᑉ ᒋᐅᓪᑯᕆᔅᑎᐅᑉ 
ᐱᔪᓐᓇᐅᑎᑖᕋᓱᐊᕈᑎᖓ: ᐊᒥᓲᓂᖏᓐᓂᒃ ᖃᐅᔨᓴᕈᒪᓂᖅ 
ᒥᑎᕐᓂᒃ ᐊᒪᐅᓕᒡᔪᐊᕐᓂᒃ ᐊᒻᒪᓗ ᒥᑎᕐᓂᒃ ᕿᖓᓕᖕᓂᒃ 
ᐊᓯᖏᓐᓂᒡᓗ ᑎᖕᒥᐊᕐᓂᒃ ᑕᐅᕙᓂ ᖃᖅᓴᐅᖅᑑᖅᒥ, 
ᓴᓪᓖᓪᓗ ᕿᑭᖅᑕᖓᓂ, ᓄᓇᕗᑦ.  

Reviewed Dr. Gilchrist’s permit application: 
Population Studies of Common and King Eider 
ducks and other birds at East Bay, Southampton 
Island, Nunavut.  

ᐆᒪᔪᐃᑦ ᑲᒪᒋᔭᐅᑦᑎᐊᖃᑦᑕᕆᐊᖃᕐᓂᖏᓐᓄᑦ ᑲᑎᒪᔨᕋᓛᑦ -
 ᑲᑎᒪᔨᒃᓴᐃᑦ ᑐᑭᓕᐅᕈᑕᐅᔭᕆᐊᖃᕐᓂᐊᖅᑐᑦ: 
ᐃᓚᖃᕆᐊᖃᕐᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
ᑎᑎᕋᖅᓯᒪᔪᖅᑕᖃᕆᐊᓕᒃ ᐊᐅᓚᑦᑎᔨᐅᑕᐅᓂᕐᒧᑦ 
ᑲᑎᒪᔨᕋᓛᓄᑦ ᑎᓕᔭᐅᓯᒪᓂᖏᓐᓂᒃ ᐱᓕᕆᐊᒃᓴᕆᔭᖏᓐᓂᒃ 
ᐊᒻᒪᓗ ᐱᑕᖃᕈᑕᐅᓂᖏᓐᓂᒃ ᑖᒃᑯᐊ ᑲᑎᒪᔨᕋᓛᑦ. 

Animal Care Committee (ACC) – membership to 
be determined; should have IQ included. 
Documentation to be provided to ACMC on 
mandate and purpose of ACC.  



ᐃᓱᒪᒋᔭᐅᖁᔭᐅᔪᖅ ᑐᓂᔭᐅᑎᑦᑎᔪᓐᓇᖃᑕᕐᓂᖅ ᑕᐃᒃᑯᐊ 
ᐅᑎᖅᑎᑕᐅᖃᑦᑕᕐᓂᖏᓐᓄᑦ ᒥᑎᕐᓂᒃ ᕿᖓᓕᖕᓂᒃ 
ᑕᓕᐊᕐᒥᐅᑕᖏᓐᓂᒃ.  

ᔾᔭᓐ-ᑐᕗᐊ ᐊᐱᕆᓂᐊᖅᑐᖅ ᒍᕋᓐᑦᒥᒃ ᖃᓄᖅ 
ᐱᕙᓪᓕᐊᓚᐅᖅᓯᒪᖕᒪᖔᑕ ᑐᓂᖃᑦᑕᕆᐊᓕᓚᐅᖅᓯᒪᓂᕐᒥᒃ 
ᐊᑐᖅᑕᐅᓕᓚᐅᖅᑐᓂᒃ ᐅᑭᐅᖅᑕᖅᑐᒥ ᐅᑎᕐᕕᐅᒑᖓᒥᒃ.  

Suggestion to have reward program for eider 
band returns.  

JF to ask Grant about history of reward programs 
in the North.  

ᐃᓱᒪᒋᔭᐅᖁᔭᐅᔪᖅ ᐆᒃᑐᕈᑏᑦ ᐱᔪᓐᓇᐅᑎᓂᒃ 
ᖃᐃᑕᐅᖃᑦᑕᖁᔭᐅᓗᑎᒃ (ᓇᒃᓯᐅᑎᔭᐅᖃᑕᕐᓗᑎᒃ) 
ᑐᑭᓯᓇᕐᔫᒥᔪᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ, ᐱᓕᕆᐊᒃᓴᓂᒃ 
ᐅᓂᒃᑳᖅᓯᒪᓂᖏᑦ ᐅᖃᐅᓯᖏᑦ ᐱᔭᕆᐊᑐᓗᐊᖅᑐᒥᒃ 
ᐅᓂᒃᑳᕈᓯᖃᕐᒪᑕ ᐱᓕᕆᐊᕆᔪᒪᔭᖏᓐᓂᒃ. 

Suggestion that application be sent with a plain 
language summary, project description too 
technical.  

ᐊᕐᒪᓐ ᐅᔾᔨᕈᓱᒃᓯᒪᔪᖅ ᖁᐸᓄᐊᑦ (ᖃᐅᓪᓗᖅᑖᓪᓗ 
ᕿᕐᓂᖅᑖᓪᓗ) ᐊᒥᓲᖏᑦᑐᒻᒪᕆᐅᓚᐅᕐᓂᖏᓐᓂᒃ ᑕᒪᑐᒪᓂ 
ᐊᕐᕋᒎᔪᒥ, ᑐᑭᖃᕈᑕᐅᔪᓐᓇᖅᓱᓂ 
ᓂᒡᓚᓱᓕᕐᓇᓵᕐᓂᖅᓴᐅᓚᖓᓂ. ᖁᐸᓄᐊᑦ 
ᓇᒧᖓᐅᖃᑕᕐᓂᖏᑦ                    
ᐱᑕᖃᖃᑕᕐᓂᖏᑦ/-ᖏᓐᓂᖏᓪᓗᓐᓃᑦ 
ᓇᓚᐅᑦᑕᕈᑕᐅᖃᑦᑕᕐᒪᑕ ᓯᓚᒥᒃ. 

Armand noted that Snow buntings were scarce 
this year, which would mean that it will probably 
get cold later on. Snow Bunting movements 
allow to predict weather.   

ᐊᒃᐸᐃᑦ ᐱᑕᖃᖅᐸᓚᐅᖏᒻᒪᑕ ᓄᐊ ᓱᓕ 
ᐱᕈᖅᓴᕙᓪᓕᐊᓂᖓᓂᒃ 1960-ᖏᓐᓂ; 
ᖃᓂᒋᔭᖓᓃᑉᐸᓚᐅᕐᒪᑕᓕ ᐊᒃᐸᑑᕐᔪᐊᑉ. ᒫᓐᓇᐅᓕᖅᑐᖅ 
ᐊᒥᓲᓂᖅᓴᐅᖃᑦᑕᓕᕐᒪᑕ ᑕᐅᕙᓂ ᖃᖅᓴᐅᖅᑑᑉ 
ᖃᓂᒋᔭᖓᓂ. 

Thick-billed Murres were not around when Noah 
grew up in the 60’s, they were all near Coats 
Island. They are more abundant around East Bay 
now.  

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 
ᐊᖏᖅᑕᐅᖁᓪᓗᒋᑦ ᓗᑦᑖᑉ ᒋᐅᓪᑯᕆᔅᑎᐅᑉ 
ᐱᔪᓐᓇᐅᑎᑖᕈᒪᓂᖓ - ᑕᑯᓗᒋᑦ ᐃᕐᓂᐅᕐᕖᑦ 
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᑎᑎᕋᖅᓯᒪᔭᖓᑦ 
ᐊᑐᓕᖁᔭᓕᐅᕐᓂᕐᒧᑦ ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ 
ᖃᓄᐃᓕᖓᓪᓗᑐᕐᓂᖏᓐᓂᒃ. 

The ACMC recommends approval of Dr. 
Gilchrist’s permit – see Irniurviit ACMC letter of 
recommendation for comment details. 

-ᐅᓐᓄᓴᒃᑯᑦ ᓄᖃᖓᑲᐃᓐᓇᕐᓂᖅ- -Afternoon break- 

ᖃᐃᖁᔭᐅᓗᓂ ᒍᕋᓐᑦ ᒋᐅᓪᑯᕆᔅᑎ ᓯᕗᓂᒃᓴᒥ 
ᑲᑎᒪᓂᐅᔪᒫᖅᑐᓄᑦ ᐅᓂᒃᑳᖁᓪᓗᒍ ᓲᒐᒥ ᐊᒥᓲᓗᐊᖅᑐᓂᒃ 
ᑕᓪᓕᐊᕐᒥᐅᑦᑎᖅᑐᐃᓯᒪᖃᑦᑕᕆᐊᖃᕐᒪᖓᑕ ᑎᖕᒥᐊᕐᓂᒃ. 

Invite Grant Gilchrist to a future meeting to 
explain why so many bands are necessary on 
birds.  

ᐃᓱᒪᒋᔭᐅᖁᔭᐅᔪᖅ ᐃᓱᖃᖅᑎᑕᐅᔭᕆᐊᖃᕐᓂᖏᓐᓂᒃ 
ᐃᓕᐅᖃᖅᑕᐅᔪᓐᓇᕐᓂᖏᑦ ᖁᒻᒧᐊᒃᑎᑕᐅᓯᒪᔪᑎᒍᑦ 

Suggestion that there should be a limit on the 
number of allowable satellite tags. 10 birds of 



ᖃᐅᔨᓴᕈᑏᑦ ᒪᓕᒍᑏᓪᓗ ᑎᖕᒥᕐᓂᒃ. ᖁᓕᓂᒃ ᑭᓯᐊᓂ 10-
ᓂᒃ ᑕᒪᐃᓐᓂᒃ ᖃᓄᐃᑐᑐᐃᓇᐃᑦ ᑎᖕᒥᐊᑦ 
ᐃᓕᓯᕕᐅᑐᐃᓐᓇᕈᓐᓇᕐᓂᖏᑦ ᐃᓱᒪᒋᔭᐅᖁᔭᐅᕗᑦ.  

any species was suggested.   

ᕿᒥᕐᕈᐊᖅᑕᐅᓚᐅᖅᑐᖅ ᓗᑦᑖᑉ ᓯᒥᑦ 
ᐱᔪᓐᓇᐅᑎᑕᕋᓱᐊᕈᑎᖓ: ᖃᐅᔨᓴᖅᑕᐅᓂᖏᓐᓄᑦ 
ᐊᒥᓱᑎᒋᓂᖏᑦ ᓯᒡᔭᖅᐸᓯᖕᒥᓲᑦ ᑎᖕᒥᐊᑦ, ᖃᖅᓴᐅᖅᑐᖅᒥ, 
ᓴᓪᓕᐅᑉ ᑭᕿᖅᑕᖓᓂ. 

Reviewed Dr. Smith’s permit application: 
Population studies of shorebirds at East Bay, 
Southampton Island.  

ᔾᔭᓐ-ᑐᕗᐊ ᐊᐱᕆᓂᐊᖅᑐᖅ  ᐅᒪᔪᕐᓂᒃ 
ᑲᒪᑦᑎᐊᔪᓴᒋᐊᖃᕐᓂᕐᒧᑦ ᑲᑎᒪᔨᕋᓛᑦ ᖃᓄᐃᑦᑐᓂᒃ 
ᓇᓗᓇᐃᒃᑯᑕᖃᖅᑎᑦᑎᓲᖑᖕᒪᖔᑕ 
ᐃᓱᒪᓕᐅᕈᑎᖃᓲᖑᓂᖏᓐᓄᑦ ᓇᒻᒪᖕᓂᖏᓐᓂᒃ 
ᓇᓗᓇᐃᖅᓯᓂᖅ ᑎᖕᒥᐊᑦ 
ᐊᒃᓱᕈᕐᓇᖅᑐᒃᑰᕈᑎᖃᖅᑎᒋᔪᓐᓇᕐᓂᖏᓐᓂᒃ. 

ᔾᔭᓐ-ᑐᕗᐊ ᐊᐱᕆᓂᐊᖅᑐᖅ ᐹᓪ ᓯᒥᑦᒥᒃ ᐱᔾᔪᑎᒋᓗᒍ 
ᓄᑖᖅ ᐃᒡᓗᕋᓚᒃᓴᖅ ᐅᖃᐅᓯᐅᔪᖅ ᐆᒃᑐᕈᑎᖓᓂᒃ 
(ᐱᔪᓐᓇᐅᑎᑖᕈᒪᓂᖅ). ᑕᐃᓐᓇᖃᐃ ᓄᑖᖑᓪᓚᕆᖕᓂᐊᕐᒪᑦ 
ᐃᒡᓗᕌᓚᖑᓂᐊᖅᑐᖅ? ᖃᔅᓯᐅᖕᒪᑕᓕ ᑕᐅᕙᓃᑦᑐᑦ 
ᓇᔪᖅᑕᐅᒐᔪᖕᓂᕐᒥᒃ ᓄᓇᒥ ᐃᒡᓗᕋᓛᑦ? 

JF to ask Animal Care Committee for guidelines 
about how they make decisions about what is an 
acceptable amount of stress for the birds. 

JF to ask Paul Smith about new cabin in 
application: is this really a new cabin?  How 
many cabins are there at the Mainland camp? 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐊᑐᓕᖁᔨᕗᑦ 
ᐊᖏᖅᑕᐅᖁᓪᓗᒋᑦ ᓗᑦᑖᑉ ᓯᒥᑦ ᐱᔪᓐᓇᐅᑎᒃᓴᖓ - 
ᑕᑯᓗᒋᑦ ᐃᕐᓂᐅᕐᕖᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 
ᑎᑎᕋᖅᓯᒪᔭᖓᑦ ᐊᑐᓕᖁᔭᓕᐊᖏᑦ 
ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᖃᓄᐃᓕᖓᓪᓗᑐᕐᓂᖏᓐᓂᒃ. 

The ACMC recommends approval of Dr. Smith’s 
permit – see Irniurviit ACMC letter of 
recommendation for comment details. 

ᕿᒥᕐᕈᐊᖅᑕᐅᔪᖅ ᓕᓐᐸᓛᑦ ᐊᐅᓪᓚᕐᕕᒋᔪᒪᔭᖓᓄᑦ 
ᐱᔪᓐᓇᐅᑎᑕᕋᓱᐊᕈᑎᖓ: ᐳᓚᕋᑦᑎᓂᒃ ᐅᒥᐊᕐᔪᐊᑯᑦ 
ᑎᑭᐅᒪᔪᒪᓂᖅ ᖃᖅᓴᐅᖅᑑᕐᒧᑦ. 

Reviewed Lindblad Expeditions’ permit 
application: Tourism cruise ship entry into East 
Bay. 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐃᓱᒪᓘᑎᖃᖅᑐᑦ 
ᑕᐃᒃᑯᐊᒃ ᐹᓪ ᓯᒥᑎᒃᑯᑦ ᐊᒻᒪᓗ ᒍᕋᓐᑦ ᒋᐅᓪᑯᕆᔅᑎᑯᒃ 
ᖃᐅᔨᒪᓂᖏᓂᒃ ᐳᓚᕋᑦᑎᓕᖕᒥᒃ 
ᐅᒥᐊᕐᔪᐊᑕᐅᓯᔪᖃᕈᓐᓇᕐᓂᖓᓂᒃ ᖃᖅᓴᐅᖅᑐᕐᒥ, 
ᖃᐅᔨᓴᕈᓐᓇᕋᔭᕐᒪᖔᑕᓪᓗ ᑕᐅᕗᖓᖅᑐᓂᒃ, 
ᓄᓇᒦᓐᓂᖏᓐᓂᒃ (ᑭᓯᐊᓂᓕᖃᐃ ᐊᑐᓂ ᑕᐃᒃᑯᐊᒃ 
ᓄᓇᒦᑦᑐᓐᓃᖅᓯᒪᔪᓐᓇᕐᒥᔫᒃ ᐅᒥᐊᕐᔪᐊᖅ 
ᑕᐅᕗᖓᖅᓯᒪᓕᖅᐸᑦ).  

ACMC members expressed concern about 
whether Paul Smith and Grant Gilchrist know 
that the Cruise Ship might want to come to East 
Bay, and would like them to keep an eye out for 
the ship during the field season (however, it is 
unlikely that either will be at their respective 
camps when/if the ship arrives). 

ᔾᔭᓐ-ᑐᕗᐊ ᐊᐱᕆᓂᐊᖅᑐᖅ ᐆᒪᔪᓕᕆᓂᕐᒥᒃ 
ᒪᓕᒃᑕᐅᒃᑲᐃᔨᐅᔪᒥᒃ ᖃᐅᔨᓴᖅᑕᐅᓂᐊᕐᒪᑦ ᐳᓚᕋᑦᑎᓄᑦ 

 JF is to ask Wildlife Enforcement if they will be 
tracking the cruise ship this summer, and 



ᐅᒥᐊᕐᔪᐊᖅ ᐊᐅᔭᐅᓂᐊᖅᑐᖅ, ᖃᐅᔨᓴᖅᑕᐅᓗᑎᒡᓗ 
ᖃᓄᑎᒋ ᖃᐅᔨᒪᑎᑕᐅᕙᒌᖃᑦᑕᕐᒪᖔᑕ ᐅᒥᐊᕐᔪᐊᕐᓂᒃ 
ᑎᑭᓯᒪᕕᒋᓂᐊᖅᑕᖏᓐᓂᒃ ᓇᓂᑐᐃᓐᓇᖅ. 

ᒫᒃ ᐳᐃᑑ ᐆᒪᔪᓕᕆᔨᒋᔭᐅᔪᖅ ᑎᒃᑯᐊᖅᑕᐅᓯᒪᔪᖅ 
ᓴᓪᓕᕐᓄᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᓂ. 
ᐃᖃᓗᖕᓃᑐᖅ ᑕᐃᑲᓂ ᐱᓕᕆᕕᖃᕋᒥ.  

investigate the amount of notice enforcement 
gets from the cruise ship once it decides to visit a 
location. 
Marc Boiteau is the Wildlife Officer assigned to 
the Coral Harbour ACMC. He is based out of 
Iqaluit. 

ᐃᓱᓕᑦᑐᖅ ᐅᓪᓗᖅ ᓯᕗᓪᓕᖅᐸᖅ 1 END OF DAY 1 

ᐅᓪᓗᖅ ᑐᒡᓕᖅ DAY TWO 

ᕿᒥᕐᕈᐊᖅᑕᐅᔪᑦ ᓕᓐᐸᓛᑦ ᐊᐅᓪᓚᕐᕕᒋᔪᒪᔭᖓᓄᑦ 
ᐱᔪᓐᓇᐅᑎᑕᕋᓱᐊᕈᑎᖓ: ᐳᓚᕋᑦᑎᓂᒃ ᐅᒥᐊᕐᔪᐊᑯᑦ 
ᑎᑭᐅᒪᔪᒪᓂᖅ ᖃᖅᓴᐅᖅᑑᕐᒧᑦ (ᑲᔪᓯᔪᖅ) 

Reviewed Lindblad Expeditions’ permit 
application: Tourism cruise ship entry into East 
Bay (CONTINUED) 

ᕿᒥᕐᕈᐊᖅᑕᐅᔪᖅ ᐆᒪᔪᓕᕆᔨᒃᑯᑦ ᓇᓗᓇᐃᒃᑯᑕᖏᑦ 
ᑎᑭᑕᐅᓯᒪᓂᐊᕈᑎᒃ ᑕᕆᐅᕐᒦᓲᑦ ᑎᖕᒥᐊᑦ ᐃᕙᕕᖏᓪᓗ 
ᒪᓐᓂᖃᕐᕕᖏᓪᓗ 

ᔭᓐ-ᑐᕗᐊ ᓇᓗᓇᐃᖅᓯᑦᑎᐊᒃᑲᓂᓚᐅᖅᑐᖅ ᐳᓚᕋᑦᑎᓄᑦ 
ᐅᒥᐊᕐᔪᐊᑦ ᖃᐅᔨᒃᑲᐃᖃᑦᑕᕆᐊᖃᕐᓂᖏᓐᓂᒃ ᑲᓇᑕᒥ 
ᐅᒪᔪᓕᕆᔨᒃᑯᑦ ᐱᓕᕆᕕᖏᓐᓂᒃ 
ᒪᓕᒋᐊᖃᕐᓂᖏᓐᓂᖏᓐᓂᒃ ᓯᕗᓂᐊᒍᑦ 72-ᓂᒃ ᐊᒻᒪᓗ 
48-ᓂᒃ ᐃᑲᕐᕋᓂᒃ ᑎᑭᑕᖅᑐᓚᐅᖏᓐᓂᖏᓐᓂ 
ᐅᖃᐅᓯᐅᓯᒪᔪᓄᑦ. ᐱᔪᓐᓇᐅᑎᖃᖅᑐᖅ 
ᑐᓂᓯᓯᒪᖃᑦᑕᕆᐊᓕᒃ ᐅᓂᒃᑲᓕᐊᓂᒃ 120 ᐅᓪᓗᐃᑦ 
ᓯᕗᓂᐊᒍᑦ ᐃᓱᓕᓚᐅᖏᓐᓂᖓᓂ ᓱᓕᒃ ᐱᔪᓐᓇᐅᑎᖓᑦ - 
ᐅᓂᒃᑳᕆᐊᖃᖅᓱᑎᒡᓗ ᐊᒥᓲᓂᖏᓐᓂᒃ 
ᖃᓄᐃᑦᑑᓂᖏᓐᓂᒡᓗ ᐱᓂᐊᖅᑕᐅᓪᓗᑎᒃ 
ᐸᒡᕕᒃᓴᒃᑕᐅᓯᒪᓚᐅᖅᑐᑦ, ᐅᓪᓗᖏᓪᓗ ᖃᔅᓯᒧᐊᖅᑎᓪᓗᒍᓗ 
ᐅᒥᐊᕐᔪᐊᖅ ᑕᐅᕙᓂᓚᐅᕐᓂᖓᓂᒃ, ᓇᓃᓐᓂᕐᒧᑦ 
ᖃᕆᑕᐅᔭᖃᖅᑐᑎᒍᑦ ᖃᐅᔨᒪᔾᔪᑏᑦ GPS-ᑯᑦ 
ᓇᒃᑰᕐᓂᖏᓐᓂᒃ ᖃᐅᔨᒪᔭᐅᓗᑎᒃ ᐅᒥᐊᕐᔪᐊᑦ 
ᓴᐳᓐᓂᐊᖅᑕᐅᓯᒪᓂᖏᓐᓂᒃ, ᐊᒥᓲᓂᖏᑦ ᐅᒥᐊᑦ 
ᒥᑭᔫᑎᐅᓂᖅᓴᐃᑦ ᐊᑐᖅᑕᐅᓂᖏᑦ ᐊᒻᒪᓗ ᐃᓄᐃᑦ ᐃᑭᒪᔪᑦ 
ᑕᐅᕗᖓ, ᐊᒥᓲᓂᖏᑦ ᐃᓄᐃᑦ ᓄᓈᓚᐅᖅᑐᑦ, ᐊᒻᒪᓗ 
ᓇᓃᓐᓂᖏᓐᓂᒃ ᖃᐅᔨᒪᔾᔪᑎᓂᒃ ᒪᓕᒍᑎᓂᒃ GPS-ᑯᑦ 
ᑎᑎᕋᖅᓯᒪᔪᖃᕐᓗᓂ ᖃᖓ ᓄᓇᒧᐊᓚᐅᕐᖔᑕ, ᐊᒻᒪᓗ 
ᓇᓃᓐᓂᖏᓐᓂᒃ ᖃᐅᔨᒪᔾᔪᑎᓂᒃ ᒪᓕᒐᑎᓂᒃ GPS-ᑯᑦ 
ᐃᓂᖃᕐᓂᖏᓐᓂᒃ ᓇᓂ ᑕᐃᒃᑯᐊ ᖃᐅᔨᒪᔭᐅᔪᑦ 
ᐱᕕᓂᑐᖃᕐᓂᒃ ᐱᑕᖃᕐᓂᖏᑦ. 

Reviewed CWS guidelines for visiting Seabird 
nesting colonies. 

JF confirmed that cruise ship must notify CWS 
and enforcement 72 and 48 hours before 
entering an area. Permittee must also submit a 
report within 120 days of permit expiration- 
includes the number and species of birds 
intentionally disturbed, dates and times of ship 
presence in the area, GPS track route of vessel 
within the protected area, numbers of smaller 
vessels and passengers in the area, number of 
passengers that went ashore, and GPS track log 
of shore visit, as well as GPS locations of any 
discovered archeological sites.   

ACMC notes that the ship should be anchored at 
Gore Point for safety reasons; there are many 
hidden reefs in the area, so will need a smaller 
ship to proceed from this point.   



ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᖃᐅᔨᒪᔪᑦ 
ᐅᒥᐊᕐᔪᐊᖅ ᑭᓴᖅᓯᒪᔭᕆᐊᖃᕐᓂᖓᓂᒃ ᑕᐅᕙᓂ 
ᓄᕗᐊᕐᔪᐊᓗᖕᒥ ᐅᓪᓗᕆᐊᓇᖅᑐᖃᖁᔨᖏᓐᓂᕐᒧᑦ; 
ᐊᒥᓲᖕᒪᑦ ᐅᔭᕋᐅᓂᖏᑦ ᐃᒪᕐᒥ ᑕᓕᖓᔪᑦ ᑕᐅᕙᓂ; 
ᒥᑭᓐᓂᓴᒥᒃ ᐅᒥᐊᖃᕆᐊᖃᕋᔭᕐᒪᑕ ᑲᔪᓯᓂᐊᕈᑎᒃ 
ᐅᖓᑕᓅᑦ. 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ 
ᐊᖏᖅᑕᐅᖁᓪᓗᒋᑦ ᓕᓐᐸᓛᒃᑯᑦ ᐊᐅᓪᓚᕐᕕᒋᔪᒪᔭᖏᑦ 
ᐅᒥᐊᑯᑦ ᐱᔪᓐᓇᐅᑎᒃᓴᖓᑦ - ᐃᕐᓂᐅᕐᕖᑦ 
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᑎᑎᕋᖅᓯᒪᔭᖓᑦ 
ᐊᑐᓕᖁᔭᓕᐊᖏᑦ ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ 
ᖃᓄᐃᓕᖓᓪᓗᑐᕐᓂᖏᓐᓂᒃ. 

The ACMC recommends approval of Lindblad 
Expedition’s permit – see Irniurviit ACMC letter 
of recommendation for comment details. 

6a. ᐅᖃᐅᓯᐅᓂᖓ ᓄᓇᓕᖕᓂ ᓂᕆᕕᒡᔪᐊᖅᑎᑦᑎᓂᖅ 6a. Discussion of Community Feast:  

ᐱᖑᐊᕐᕕᖕᒦᓐᓂᐊᖅᑐᑦ ᓂᕆᕕᒡᔪᐊᖅᑎᑎᓂᖅ; ᐊᑕᐅᓯᕐᒥᒃ 
ᐃᑲᕐᕋᒥᒃ ᓂᕆᓗᑎᒃ, ᐊᑕᐅᓯᕐᒥᒃ ᐃᑲᕐᕋᒥᒃ 
ᓄᓇᖑᐊᓕᕆᓗᑎᒃ.  

ᔭᓐ-ᑐᕗᐊ ᐅᖃᖃᑎᖃᕐᓂᐊᖅᑐᖅ ᕼᐊᒻᒪᓚᑦᑯᑦ 
ᑎᑎᕋᖅᑕᖓᓂᒃ ᖃᓄᐃᓕᐅᕆᐊᖃᕐᓂᕐᒧᑦ/ 
ᐸᕐᓇᐅᑕᐅᔭᕆᐊᓕᖕᓄᓪᓗ 

ᐊᑭᖃᕐᓂᐊᕋᓱᒋᔭᐅᔪᑦ: $100-ᓂᒃ ᐃᓄᐃᑦ 
ᓂᕿᖁᑎᖏᓐᓂᒃ, (ᓲᕐᓗ ᐱᖓᓱᓂᒃ ᑲᖑᕐᓂᒃ 
ᐆᔪᓕᐊᖑᓂᐊᖅᑐᓂᒃ, ᑐᒃᑑᑉ ᓂᕿᖏᓐᓂᒃ, ᐃᖃᓗᖕᓂᒡᓗ 
ᐆᔪᓕᐊᒃᓴᓂᒃ) ᓕᐅᓂ (ᕼᐊᒻᒪᓚᑦᑯᑦ ᑎᑎᕋᖅᑎᖓᑦ) 
ᐃᓄᖕᓂᒃ ᓯᕗᓂᐊᒍᑦ ᓂᕿᓕᐅᖅᑎᑦᑎᖃᑦᑕᖅᓯᒪᖕᒪᑦ, 
ᖃᐅᔨᒪᓂᐊᖅᑐᒃᓴᐅᔪᖅ ᖃᓄᖅ ᐊᑭᖃᕐᓂᐊᕐᒪᖔᑦ. 
ᓂᕆᕕᔪᖅᑎᑎᓪᓗᑎᒃ ᓯᕗᓂᐊᒍᑦ, ᐃᓱᒪᖅᓱᖃᑦᑕᓚᐅᕐᒪᑕ 
ᐃᓄᐃᑦ ᓂᕿᓂᒃ ᓇᒃᓴᔭᕈᒪᔭᒥᓂᒃ; ᑭᓇᑐᐃᓐᓇᖅ 
ᓂᕿᒃᓴᓂᒃᓯᖃᑕᐅᔪᖅ ᐊᑭᓕᖅᑕᐅᖃᑦᑕᖅᓱᓂ. ᑕᐃᒫᒃ 
ᐱᔭᕆᐊᑭᓐᓂᖅᓴᐅᖃᑕᕐᒪᑕ ᑕᐃᒫᓐᓇᓗ 
ᐊᔪᖅᓴᕈᓐᓃᕈᑕᐅᔮᓪᓕᕈᓐᓇᖅᓱᑎᒃ. ᐊᐅᓚᑦᑎᔨᐅᖃᑕᐅᓂᕐᒧᑦ 
ᑲᑎᒪᔨᕋᓛᑦ ᓂᕕᕋᔭᕐᒥᔪᑦ ᑕᑯᒃᓴᓂᒃ. 

ᓂᕆᕕᒡᔪᐊᕋᔭᖅᑐᑦ ᐊᒃᑐᐱᕆ 7-ᒥ. ᑲᑎᒪᔨᕋᓛᑦ 
ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᖏᓐᓂᒃ ᐱᓕᕆᓇᔭᕐᒪᑕ 
ᐱᖓᑦᑎᕐᓂ ᐅᓐᓄᓴᒃᑯᑦ ᐅᓐᓄᒃᑯᓪᓗ, ᓯᑕᒻᒥᕐᒥ ᐅᓐᓄᓴᒃᑯᑦ 
ᐅᓐᓄᒃᑯᓪᓗ ᐊᒻᒪᓗ ᑕᓪᓕᒥᕐᒥ ᐅᓛᒃᑯᑦ ᐱᔭᕆᐊᖃᕈᑎᒃ.  

ᔭᓐ-ᑐᕗᐊ ᐊᐱᕆᓂᐊᖅᑐᖅ ᖃᐅᔨᓴᖅᑎᓂᒃ ᐊᔾᔨᖁᑎᒃᓴᓂᒃ 

To be held at the community hall: 1 hour for 
eating, 1 hour for mapping.  

JF is to contact SAO for advice/logistics. 

Projected Costs: $100/pot of country food (e.g., 
3 geese in a pot, caribou meat, arctic char soup). 
Leonie (SAO) has organized people to cook in the 
past, and can probably provide an estimate of 
cost. Past feasts have been organized like a pot-
luck; whoever brings a dish is paid for their 
efforts. This is generally less hassle and acts as a 
way to reduce poverty. ACMC should also buy 
some snacks.   

Suggested date of feast, Oct.7. ACMC 
management workshops could then occur 
Wednesday afternoon and evening, Thursday 
afternoon and evening, and Friday morning, if 
needed. 

JF to ask researchers for posters for the 
community feast and print posters to advertise 
the feast.  

ACMC should ask the community for mapping 
information about sanctuary archeological sites. 
Greatest participation would likely occur if the 



ᑕᑯᔭᒃᓴᓂᒃ ᐊᖏᔫᑎᓂᒃ ᓴᓇᔪᓇᕐᒪᖔᑕ ᓄᓇᓕᖕᓂ 
ᓂᕆᕕᒡᔪᐊᖅᑎᑦᑎᓂᕐᒧᑦ ᐊᒻᒪᓗ ᑐᓴᒐᒃᓴᓕᐅᕐᓂᕐᒧᑦ 
ᓂᕆᕕᒡᔪᐊᖅᑎᑦᑎᓂᐊᖅᑐᓂᒃ.  

ᑲᑎᒪᔨᕋᓛᑦ ᓄᓇᓕᖕᒥᐅᑕᓂᒃ ᐊᐱᕆᓂᐊᖅᑐᑦ ᖃᖓ 
ᓄᓇᖑᐊᓕᕆᔪᒪᓇᔭᕐᒪᖔᑕ ᑎᖕᒥᐊᖃᕐᕕᖕᓂ 
ᓴᐳᓐᓂᐊᖅᑕᐅᓯᒪᕕᖕᓂᒃ ᐊᒻᒪᓗ ᐱᖁᑎᕕᓂᖃᕐᕕᐅᔪᓂᒃ 
ᓄᓇᓂᒃ. ᐃᓚᐅᔪᒪᓂᖅᓴᐅᓂᐊᖅᑐᒃᓴᐅᔪᑦ 
ᓂᕆᐊᓂᒃᓯᒪᓕᖅᑎᓪᓗᒋᑦ ᐃᑲᕐᕋᓗᐊᕐᒥᒃ. ᐋᓪᓕᕋᐅᔭᐃᑦ ᓵᑦ 
ᐊᑐᖅᑕᐅᔪᓐᓇᕐᒪᑕ ᓄᓇᖑᐊᓕᕆᓂᕐᒧᑦ, ᐃᓄᐃᑦ 
ᑎᑎᕋᕈᓐᓇᖃᑕᕐᓂᐊᕐᒪᑕ ᑕᐃᒃᑯᓇᓂ.  

ᐃᓐᓇᑐᖃᐃᑦ ᐊᑭᓕᖅᑕᐅᔪᓐᓇᕐᒥᔪᑦ 
ᖃᐅᔨᒪᔨᑕᕆᔭᐅᓂᖏᓐᓄᑦ, ᐃᓱᒪᒋᔭᐅᓚᐅᖅᑐᖅ. 
ᑲᑎᒪᔨᕋᓛᑦ ᑕᐃᒪᐃᓕᐅᕈᒪᔪᓐᓃᓚᐅᖅᑐᑦ ᓂᕆᐊᓂᒃᐸᑕ, 
ᑭᓯᐊᓂ ᐃᓱᒪᒋᔭᐅᖁᔨᓗᑎᒃ ᐱᐅᓇᔭᕐᓂᖅ ᐃᓐᓇᑐᖃᐃᑦ 
ᐃᓚᒋᔭᐅᔪᓐᓇᖅᐸᑕ ᐊᐅᓚᑦᑎᔨᐅᓂᕐᒧᑦ 
ᐸᕐᓇᐅᑎᓕᕆᕙᓪᓕᐊᓂᖏᓂ ᑲᑎᒪᔨᕋᓛᑦ. ᓯᑕᒪᐅᖕᒪᑕ 
ᑕᓪᓕᒪᐃᓪᓗᓐᓃᑦ ᐃᓐᓇᑐᖃᐃᑦ ᐃᓚᐅᔪᓐᓇᕋᔭᖅᑐᑦ 
ᓯᕗᓂᒃᓴᒥ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᓂᖏᓐᓂ.  

ᐊᓯᖏᓐᓂᒃ ᓂᕆᕕᒡᔪᐊᖅᑎᑦᑎᓂᖏᓐᓂᒃᑕᐅᖅ 
ᓴᕿᑎᑦᑎᔪᓐᓇᕐᒥᔪᑦ ᑭᓇᒃᑰᓂᖏᓐᓂᒃ ᑲᑎᒪᔨᕋᓛᑦ ᐊᒻᒪᓗ 
ᑐᓴᒐᒃᓴᐅᓗᓂ ᓵᓚᒃᓴᓚᐅᖅᑐᖅ ᐊᔾᔨᖑᐊᖓ 
ᑎᑎᕋᐅᔭᖅᑕᐅᓯᒪᓂᖓᓄᑦ ᐊᑐᖅᑕᐅᓂᐊᓕᖅᑐᖅ 
ᓇᓗᓇᐃᒃᑯᑕᕆᔭᐅᓂᕐᒧᑦ ᑲᑎᒪᔨᕋᓛᓄᑦ.  

activity happens about an hour before the feast. 
Tables could be set up to show MBS maps, so 
people can draw on them. 

Suggested that elders could be paid professional 
fees. ACMC decided not to do this at the feast, 
but suggested it was a good idea once elders are 
incorporated into management planning 
processes. There are probably 4-5 elders that 
could attend future ACMC meetings. 

Other feast goals include introducing the 
committee and announcing the winner for logo 
contest. 

6b. ᑎᑎᕋᖅᑕᐅᕙᓪᓕᐊᓕᓵᕐᓂᖏᑦ ᐊᕐᕋᒍᑕᒫᖅᓯᐅᑏᑦ 
ᐅᓂᒃᑳᓕᐊᑦ 

6b. Draft ACMC Annual Report: 

ᔭᓐ-ᑐᕗᐊ ᓇᐃᓇᖅᓯᒪᔪᓂᒃ ᐅᓂᒃᑳᓚᐅᖅᑐᖅ 
ᐱᓕᕆᐊᖑᐊᓂᒃᓯᒪᓕᖅᑐᓂᒃ ᐊᐅᓚᑦᑎᔨᐅᖃᑕᐅᓂᕐᒧᑦ 
ᑲᑎᒪᔨᕋᓛᓄᑦ, ᐊᕐᕋᒍᒥᒃ ᐊᓂᒍᖅᓯᒪᓕᖅᑐᒥᒃ (2013-
2014), ᐅᖓᕙᕆᐊᖅᑕᐅᓯᒪᓂᖏᓐᓂᒃ, ᓯᕗᓂᒃᓴᒥᒃ 
ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᓂᒃ ᐊᑐᖅᑐᒃᓴᓂᒃ. 
ᐊᐅᓚᑦᑎᔨᐅᑕᐅᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑐᑦ 
ᓇᐃᓇᖅᑕᐅᓯᒪᔪᓂᒃ ᐊᑐᐃᓐᓇᐅᑎᑕᐅᔪᓂᒃ, 
ᐃᓚᒋᐊᕈᑎᒃᓴᖃᖏᑦᑐᓂᒃ ᐃᓱᒪᓘᑕᐅᔪᖃᖏᑐᓂᒡᓗ.  

ᔭᓐ-ᑐᕗᐊ ᑎᑎᕋᑦᑎᐊᒃᑲᓐᓂᕐᓂᐊᖅᑐᖅ 
ᑭᖑᓪᓕᐹᖑᓂᐊᖅᑐᓂᒃ ᐊᕐᕋᒍᑕᒫᖅ 
ᐅᓂᒃᑳᓕᐊᖑᓂᐊᖅᑐᓂᒃ.  

JF summarized the activities of the ACMC over 
the last year (2013-2014), set-backs, future plans 
and budget. The ACMC reviewed summary 
provided without additions or concerns.  

JF to finalize annual report. 



6c.  ᑎᑎᕋᖅᑕᐅᓵᖅᓯᒪᔪᑦ ᐊᐅᓚᑦᑎᔨᐅᖃᑕᐅᓂᕐᒧᑦ 
ᑲᑎᒪᔨᕋᓛᑦ ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᐸᕐᓇᐅᑎᖏᑦ 

6c. Draft ACMC Communication Plan 

ᔭᓐ-ᑐᕗᐊ ᐅᓂᒃᑳᓚᐅᖅᑐᖅ ᐃᓱᒪᒋᔭᐅᓂᖏᓐᓂᒃ 
ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᐸᕐᓇᐅᑎᖃᕈᒪᓂᖅ 
ᐃᑲᔫᑕᐅᓂᐊᕐᒪᑕ ᐃᓱᒪᓘᑕᐅᓂᖏᓐᓂᒃ 
ᐃᓚᒋᔭᐅᖃᑦᑕᐃᓐᓇᕆᐊᖃᖅᑐᓄᑦ 
ᑐᓴᐅᒪᑎᑦᑎᖃᑦᑕᕈᓐᓇᕐᓂᖅ. ᑲᑎᒪᔨᕋᓚᑦ ᕿᒥᕐᕈᐊᓚᐅᖅᑐᑦ 
ᑎᑎᕋᖅᑕᐅᓵᖅᓯᒪᓂᖏᓐᓂᒃ, ᐱᐅᓯᒋᐊᖅᑕᐅᒃᑲᓐᓂᖅᓱᑎᒃ 
ᐃᓚᒋᔭᐅᖃᑦᑕᐃᓐᓇᕐᓂᐊᖅᑐᑦ ᐊᑎᖃᖅᑎᑕᐅᓂᖏᑦ ᐊᒻᒪᓗ 
ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᐊᑐᒐᒃᓴᐃᑦ.  

JF explained the concept of a communication 
plan to help with concerns of keeping 
stakeholders informed. The ACMC reviewed the 
draft document and refined the stakeholder list 
and communication tools.   

7b. ᕿᒥᕐᕈᐊᖅᑕᐅᓂᖏᑦ ᐊᐅᓚᑦᑎᔨᐅᖃᑕᐅᓂᕐᒧᑦ 
ᑲᑎᒪᔨᓛᓄᑦ ᒪᓕᒃᑕᐅᔪᒃᓴᐃᑦ ᐊᑐᐊᒐᐃᑦ 

7b. Review of ACMC guiding policies 

ᓄᐊ ᐅᖃᓖᒫᓚᐅᖅᑐᖅ ᐱᑦᑎᐊᔪᓴᐃᓐᓇᕐᓂᕐᒥᒃ ᐊᑐᕐᓗᑎᒃ 
ᐱᐅᓯᖃᕆᐊᖃᕐᓂᕐᒧᑦ ᒪᓕᒐᕐᓂᒃ. ᖃᐅᔨᔭᐅᓂᐊᖅᑐᑦ 
ᐃᓚᖏᑦ ᑲᑎᒪᔩᑦ ᐃᓂᖅᑎᖅᑕᐅᓯᒪᔪᓐᓇᖃᔾᔭᖏᓐᓂᖏᑦ 
ᑲᑎᒪᔭᖅᑐᖃᑦᑕᖏᒃᑯᑎᒃ ᑐᓴᖅᑎᑦᑎᖃᑦᑕᕈᑎᒃ 
ᑲᑎᒪᔨᕋᓛᓂᒃ ᓯᕗᓂᐊᒍᑦ, ᐱᔾᔪᑎᒃᓴᖃᑦᑎᐊᕐᓗᑎᒡᓗ 
ᖃᐃᓯᒪᔪᓐᓇᖏᓂᖏᓐᓄᑦ ᑲᑎᒪᔪᓄᑦ.  

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 
ᐅᖃᕆᐊᓪᓚᒃᑲᓐᓂᒪᐅᖅᑐᖅ ᐃᓂᖏᖅᑕᐅᖁᔨᓂᖏᓐᓂᒃ 
ᕌᓐᑎ ᑲᑕᓗᖕᒥᒃ ᑲᑎᒪᔨᕋᓛᓂ. 

Noah read the “code of conduct” for the ACMC. 
It was noted that members will not be penalized 
for missing meetings if they inform the 
committee ahead of time and have a valid 
reason for their absence.   

The ACMC reiterated that it would like Randy 
Kataluk replaced on the committee. 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 
ᐃᖃᐅᑎᑕᐅᒋᐊᒃᑲᓐᓂᓚᐅᖅᑐᑦ ᑲᑎᒪᔩᑦ 
ᐊᑎᓕᐅᒃᑲᓐᓂᕆᐊᖃᕐᓂᐊᕐᓂᖅ ᐊᑐᐊᒐᕆᓂᐊᖅᑕᖏᓐᓄᑦ 
ᑎᑎᖃᓂᒃ, ᐊᕐᕌᒍᑕᒫᖅ. ᐃᓱᒪᒋᔭᐅᒪᐅᖅᑐᖅ ᑕᐃᓐᓇ 
ᑲᑎᒪᔨᕋᓛᓄᑦ ᓇᓗᓇᐃᒃᑯᑕᕆᔭᐅᓕᖅᑐᖅ 
ᓇᕿᑦᑕᐅᑎᓕᐊᖑᓗᓂ ᓴᓇᔭᐅᖁᓪᓗᒍ 
ᐃᓕᑕᕆᔭᐅᓯᒪᔾᔪᑕᐅᖃᑕᕐᓂᐊᕐᒪᑦ ᑎᑎᕋᖅᓯᒪᔪᓄᑦ.  

ᔭᓐ-ᑐᕗᐊ ᖃᐅᔨᒋᐊᕐᓂᐊᖅᑐᖅ ᓂᐅᕕᕈᓐᓇᕐᒪᖔᑕ 
ᐃᕐᓂᐅᕐᕖᑦ ᓇᓗᓇᐃᒃᑯᑕᖓᓂᒃ ᓇᕿᑎᔾᔪᑎᒃᓴᒥᒃ 

ᑎᑎᖃᐃᑦ ᐊᑎᓕᐅᖅᑕᐅᓯᒪᓂᐊᖅᑐᑦ ᑕᒪᐃᓐᓄᑦ ᑲᑎᒪᔨᓄᑦ, 
ᐃᓚᐅᖏᑦᑐᑑᓗᓂ ᑎᐅᕈᓪ. 

ᕌᓂ ᖃᐅᔨᓴᕐᓂᐊᖅᑐᖅ ᑎᐅᕈᓪ ᐊᑎᓕᐅᕆᐊᖃᕐᓂᖓᓂᒃ 
ᑎᑎᖃᓂᒃ.  

The ACMC was reminded that members will re-
sign policy documents each year. It was 
suggested that an ACMC stamp be made for 
official documents.  

JF to look into buying a stamp.  

Documents were signed by all members, except 
Darryl.  

Ronnie will ensure that Darryl signs the 
documents. 

“ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᓚᑦ ᐊᐅᓚᑦᑎᓂᖏᓐᓂᒃ “ACMC operating procedures” were reviewed. JF 



ᐊᑐᖃᑦᑕᕐᓂᐊᖅᑕᖏᑦ” ᕿᒥᕐᕈᐊᖅᑕᐅᓚᐅᖅᑐᑦ.  ᔭᓐ-ᑐᕗᐊ 
ᐅᓂᒃᑳᑦᑎᐊᒃᑲᓐᓂᖅᐳᖅ ᖃᓄᐃᓕᐅᖅᑎᐅᓂᖏᑦ 
“ᐅᖃᐅᔾᔨᒋᐊᖅᑏᑦ” ᐃᓅᔪᓐᓇᕐᓂᖏᓐᓂᒃ ᓄᓇᓕᖕᓂ. 
ᐅᖃᐅᔾᔨᒋᐊᖅᑎᐅᔪᑦ ᐊᓯᒋᔭᐅᔪᓐᓇᖅᑐᑦ ᑕᐃᒃᑯᓇᖓᑦ 
ᑲᑎᒪᔨᐅᖃᑕᐅᔪᓂᒃ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂᒃ. 

clarified that the role of “advisor” could be 
people from the community. Advisors do not 
need to be official members of the ACMC. 

ᐃᓱᒪᒋᔭᐅᓚᐅᖅᑐᖅ ᐊᓯᔾᔨᖅᑕᐅᖁᓪᓗᒍ 3(a)-ᒦᑐᖅ, 
ᑕᐃᒫᒃ ᑎᒃᑯᐊᖅᑕᐅᓂᖏᑦ ᑲᑎᒪᔨᕋᓛᒃᓴᐃᑦ 
ᐱᔭᐅᔪᓐᓇᕐᓂᐊᕐᒥᖕᒪᑕ ᓄᓇᓕᖕᓂ ᓄᓇᓕᕆᔩᑦ 
ᓄᓇᒥᐅᑕᓕᕆᔨᓪᓗ ᑲᑎᒪᔨᖏᓐᓂᒃ ᐅᕝᕙᓗᓐᓃᑦ 
ᐊᓯᖏᓐᓂᒃ ᐃᓄᖕᓂᒃ, ᐃᓱᒪᖅᓲᑕᐅᓗᑎᒃ ᐊᕕᒃᑐᖅᓯᒪᓂᕐᒥ 
ᐃᓄᐃᑦ ᑲᑐᔾᔨᖃᑎᖐᖏᓐᓄᑦ ᑕᐃᒃᑯᐊ ᓄᓇᓕᕆᔩᑦ 
ᓄᓇᒥᐅᑕᓕᕆᔨᓪᓗ ᑲᑎᒪᔨᖏᑦ ᐃᓂᒃᓴᖃᓕᕋᖓᒥᒃ 
ᑲᑎᒪᔨᒃᓴᓄᑦ.  

ᔭᓐ-ᑐᕗᐊ ᐊᓯᔾᔩᓂᐊᖅᑐᖅ ᑕᐃᒃᑯᓂᖓ, ᐊᐱᕆᔭᐅᓗᓂᓗ 
ᓯᓐᑎ ᕿᒥᕐᕈᐊᖁᔭᐅᓗᓂ ᐊᓯᔾᔨᖅᓯᒪᔭᕆᐊᖃᖅᑐᓂᒃ 
ᐃᓄᒃᑎᑐᑦ, ᓇᒃᓯᐅᑎᔭᐅᓗᑎᒡᓗ ᕋᓂᒧᑦ 
ᐊᑎᓕᐅᖅᑕᐅᑎᓐᓂᐊᕐᒪᒋᑦ.  

Suggestion was made to change 3.(a) so that 
appointment of ACMC members can be CLARC 
members OR other individuals at the discretion 
of the Regional Inuit Association (RIA) when 
CLARC membership has vacancies. 

JF to make changes, ask Cindy to review changes 
in Inuktitut, and send to Ronnie to coordinate 
member signatures.  

-ᐅᓐᓄᒍᒥᑕᕐᕕᒃ- -Break for Supper- 

ᕿᒥᕐᕈᐊᖅᑕᐅᓂᖏᓐᓂ ᐃᓚᐅᕝᕕᒋᖃᑦᑕᕆᐊᖃᖏᑕᖏᓪᓄᑦ 
ᐃᖕᒥᓄᑦ ᑐᕋᖓᓗᐊᕐᓂᖏᓐᓄᑦ ᐊᑐᐊᒐᐃᑦ” 
ᖃᐅᔨᔭᐅᓚᐅᖅᑐᖅ ᐃᓱᒪᒋᔭᐅᖁᔭᐅᒍᑎᒃ ᓄᓕᐊᕆᔭᐅᔪᑦ 
ᐊᐃᑉᐸᕆᔭᐅᔪᓪᓗᓐᓃᑦ ᓂᕆᕕᒡᔪᐊᕐᓂᖏᓐᓂ 
ᐃᓱᒪᒋᔭᐅᓕᕈᓐᓇᕐᓂᖏᓐᓂᒃ ᐃᖕᒥᓄᑦ ᑐᕋᖓᓗᐊᓂᕐᒧᑦ 
ᐃᓚᐅᕝᕕᐅᔭᕆᐊᖃᖏᑦᑐᑎᑐᑦ ᑭᓯᐊᓂ ᕼᐊᒻᒪᓚᑦᑯᓐᓂᒃ 
ᑎᑎᕋᖅᑎᖓᑦ (ᐊᓯᖏᓪᓗᓐᓃᑦ ᓯᓚᑖᓂᖔᖅᑐᑦ) 
ᐃᓱᒪᒋᔭᐅᖁᔨᒍᑎᒃ ᑕᐃᒃᑯᓂᖓᑦᓴᐃᓇᖅ.  

During the review of the “Conflict of Interest 
Policy” It was noted that suggesting ACMC 
member spouses for the community feast could 
be perceived as a conflict of interest, unless SAO 
(or some other outside party) also suggests the 
same people.  

ᐃᑲᑦᑐᐊᖅᒥ ᑎᖕᒥᐊᖃᕐᕕᒃ ᓴᐳᓐᓂᐊᖅᑕᐅᓯᒪᕝᕕᒃ - 
ᖁᓕᒥᒎᓕᒃ (ᕼᐊᓕᑳᑉᑕ) ᑲᑕᓚᐅᖅᓯᒪᓐᓂᕐᒪᑦ ᖃᓂᒋᔮᓂ 
ᑎᖕᒥᐊᖃᕐᕕᐅᑉ 1990-ᖏᓐᓂ. 

ᔭᓐ-ᑐᕗᐊ ᖃᐅᔨᒋᐊᕐᓂᐊᖅᑐᖅ ᒪᓕᒐᓕᕆᔨᐅᓂᖏᓐᓂᒃ 
ᖃᐅᔨᓂᐊᖁᓪᓗᒋᑦ ᑲᑕᒃᑐᕕᓂᐅᓂᕐᒥᒃ ᐳᑭᖅᑕᓕᒃᑯᓐᓂᒃ. 

Harry Gibbons MBS - Helicopter went down 
near/in the sanctuary in the late 1990’s.  

JF to ask enforcement to request information 
about crash from the RCMP. 

8a. ᕋᓃ ᓄᑖᓂᒃ ᑐᓴᖅᑎᑦᑎᔪᖅ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖁᑎᒌᖏᑦ ᑲᑎᒪᔩᑦ ᑲᑎᒪᓚᐅᕐᓂᖏᓐᓂᒃ 
ᐱᓇᓱᐊᕈᓯᐅᖃᐅᔪᒥ ᑭᖑᓪᓕᕐᒥ:  

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᕈᑎᖃᖅᓯᒪᔪᑦ 
ᑕᒪᐃᓐᓂᒃ ᐱᖓᓱᓂᒃ 3 ᓂᕈᐊᒐᒃᓴᖑᖅᑎᑕᐅᓯᒪᔪᓂᒃ, 

8a. Ronnie gave an update on the KIA Board of 
Directors meeting this past week: 

KIA accepted all 3 nominations and will 
recommend member appointments for 3 years. 
KIA also accepted Noah Kadlak as the chair of 



ᐊᑐᓕᖁᔨᐅᕐᓂᐊᖅᓱᑎᒡᓗ ᑲᑎᒪᔨᒃᓴᓂᒃ ᐱᖓᓱᓄᑦ 
ᐊᕐᕋᒎᓂᐊᖅᑐᓄᑦ. ᑭᕙᓪᓕᕐᒥᐅᑦᑕᐅᖅ ᐊᖏᕈᑎᖃᖅᓯᒪᔪᑦ 
ᓄᐊ ᑲᓪᓚᖕᒥᒃ ᐃᒃᓯᕙᐅᑕᕆᔭᐅᓂᖓᓄᑦ 
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᓄᑦ.  

the ACMC. 

ᔭᓐ-ᑐᕗᐊ ᑐᔪᐃᓚᐅᖅᑐᖅ ᑐᑭᓯᑎᑦᑎᒋᐊᕈᑎᒃᓴᓂᒃ 
ᑎᑎᖃᓂᒃ ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ 
ᑲᑎᒪᔨᖃᒃᑲᓐᓂᕆᐊᖃᕐᓂᖏᓐᓂᒃ (ᔭᓐ-ᑐᕗᐊ ᐊᒻᒪᓗ 
ᑎᐅᕈᓪ). ᐅᑭᐅᒃᓵᖑᓕᖅᐸᑦ ᑭᓯᐊᓂ ᒥᓂᔅᑕᒧᑦ 
ᑭᐅᔭᐅᔪᓐᓇᕐᓂᐊᖅᑐᒃᓴᐅᕗᖅ ᐊᐅᓚᑦᑎᔨᐅᖃᑕᐅᓂᕐᒧᑦ 
ᑲᑎᒪᔨᕋᓛᓄᑦ ᑎᒃᑯᐊᖅᑕᐅᓂᐊᖅᑐᓂᒃ.  

JF sent briefing note to Minister of Environment 
for remaining committee members (JF and 
Darryl).  It will likely be fall before the Minister 
gets back to the ACMC regarding appointments.  

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑐᑦ 
ᐃᓗᓕᖏᓐᓂᒃ 3.2.22-ᖓᓃᑦᑐᓂᒃ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ 
ᐊᒋᕈᑎᓂᒃ. “ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 
ᑲᑎᒪᔨᖏᓄᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑭᒡᒐᖅᑐᐃᔨᐅᓂᐊᖅᑐᑦ ᐃᓄᖕᓂᒃ 
ᐊᒃᑐᖅᑕᐅᓯᒪᓂᐊᖅᑐᓂᒃ ᓄᓇᓕᖕᓂ, 
ᐊᕕᒃᑐᖅᓯᒪᓂᖏᓐᓂᒃ, ᓄᓇᕗᒻᒥᒡᓗ ᓄᓇᑖᕐᕕᐅᓯᒪᓂᕐᒥᒃ 
ᑕᒪᐃᓐᓂᒃ. ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 
ᑲᑎᒪᔨᖏᓄᑦ ᑎᒃᑯᐊᖅᑕᐅᓯᒪᔪᑦ ᒥᓂᔅᑕᖓᓄᑦ 
ᑭᒡᒐᖅᑐᐃᔨᐅᕗᑦ ᐃᓚᐅᔭᕆᐊᖃᕐᓂᖏᓐᓂᒃ ᐃᓄᐃᑦ 
ᓄᓇᕗᒻᒥ ᑲᓇᑕᒥᓗ.” ᑕᐃᒪᐃᓐᓂᖓᓄᑦ, ᑲᑎᔩᑦ 
ᑭᒡᒐᖅᑐᐃᔨᐅᔪᐃᓐᓇᐅᖃᑦᑕᖏᑦᑐᑦ ᑕᐃᒃᑯᓂᖓᑦᓴᐃᓐᓇᖅ 
ᑎᒥᖁᑎᒋᔭᐅᔪᓂᒃ, ᓲᕐᓗ ᑕᐃᒃᑯᓇᓃᓚᐅᕐᓂᕐᒥᓂᒃ 
ᓄᓇᓕᖕᓂ ᓄᓇᓕᕆᔩᓂ ᓄᓇᒥᐅᑕᓕᕆᔨᓂᓗ 
ᑲᑎᒪᔨᕋᓛᓄᒃ, ᐱᓕᕆᔨᐅᓂᖏᓐᓂᒃ 
ᐊᐅᓚᑦᑎᔨᐅᖃᑕᐅᕐᓂᒧᑦ ᑲᑎᒪᔨᕋᓛᓃᖃᑕᐅᓪᓗᑎᒃ. 

The ACMC reviewed Article 3.2.22 of the IIBA. 
“ACMC members appointed by RIA represent the 
Inuit of affected communities, region, and 
Nunavut settlement region as a whole. ACMC 
members appointed by the Minister represent 
the interests of the people of Nunavut and 
Canada.” Therefore, members don’t necessarily 
represent the same groups as when on the 
CLARC while they are performing ACMC 
business. 

ᐊᓯᖔᖏᑦ ᐊᑐᖅᑕᐅᔪᓐᓇᖅᑐᑦ ᐅᖃᐅᓯᐅᓚᐅᖅᑐᑦ 6-
ᒋᔭᐅᓂᐊᓕᖅᑐᒧᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᓐᓄᑦ: 
ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᑦ ᑕᒪᕐᒥᒃ 
ᐊᑐᓕᖁᔨᓚᐅᖅᑐᑦ ᒥᓂᔅᑕᒧᑦ ᑎᒃᑯᐊᖅᑕᐅᖁᔨᓪᓗᑎᒃ 
ᑭᐊᕙᓐ ᐊᖑᑎᐊᓗᖕᒥᒃ, ᒫᓐᓇᐅᔪᖅ ᑲᑎᒪᔨᐅᖃᑕᖅ 
ᓄᓇᓕᖕᓂ ᓄᓇᓕᕆᔨᓂᒃ ᓄᓇᒥᐅᑕᓕᕆᔨᓄᓪᓗ. 

ᕌᓂ ᐅᖃᖃᑎᖃᕐᓂᐊᖅᑐᖅ ᑭᐊᕙᓐᒥᒃ 
ᐃᓚᓕᐅᑎᔪᒪᓂᐊᕐᒪᖔᑦ ᑲᑎᒪᔨᓄᑦ. ᕌᓂ ᑭᓇᐅᓂᖓᓂᒃ 
ᐅᓂᒃᑳᕈᑎᓂᒃ ᐱᓂᐊᕐᒥᔪᖅ. ᔭᓐ-
ᑐᕗᐊᖃᐅᔨᒪᑎᑦᑎᓂᐊᖅᑐᖅ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᑐᓴᐅᒪᔭᕆᐊᖃᕐᓂᖏᓐᓄᑦ. ᑭᕙᓪᓕᕐᒥ 

Options were discussed for the 6th ACMC 
member: ACMC members all recommend that 
the Minister appoint Kevin Angootealuk, a 
current CLARC member.   

Ronnie will talk to Kevin to ask if he is interested 
in the position.  Ronnie will also get his 
biography.  JF will ensure that KIA is kept 
informed.  Once KIA is on board with 
recommending Kevin, JF will then be able to 
send the briefing note and biography to the 
Minister. 



ᐃᓄᐃᑦ ᑲᑐᔾᔨᖃᑎᒌᖏᑦ ᓇᒻᒪᒃᓴᖃᖅᐸᑕ ᑭᖓᕙᓐᒥᒃ 
ᑲᑎᒪᔨᖑᖁᔭᐅᓂᖓᓂᒃ, ᔭᓐ-ᑐᕗᐊ 
ᑐᔪᐃᔪᓐᓇᖅᓯᓂᐊᖅᑐᖅ ᑐᑭᓯᑎᑦᑎᒋᐊᕈᑎᓂᒃ ᑎᑎᖃᓂᒃ 
ᐊᒻᒪᓗ ᑭᓇᐅᓂᖓᓂᒃ ᐅᓂᒃᑳᕈᑎᓂᒃ ᒥᓂᔅᑕᒧᑦ. 

8a. ᑭᑦᓄᓇᒃᑯᑦ ᐊᖏᖅᓯᒪᓂᖏᑦ 
ᐸᕐᓇᒍᑕᐅᓯᒪᖃᑦᑕᕆᐊᖃᖅᑐᓂᒃ ᐃᑲᔪᖅᑎᐅᔪᓐᓇᕐᓂᖅ 
ᑲᑎᒪᔨᕋᓛᓄᑦ. ᑲᒪᒋᔭᐅᖃᑦᑕᕐᓂᖏᓐᓄᑦ 
ᐊᑭᓖᑎᑦᑎᓂᐊᖅᑐᑦ 20% ᐳᓴᓐᑎᓂᒃ. ᑕᐃᒃᑯᐊ 
ᐊᑭᓕᐅᑕᐅᓂᐊᖅᑐᑦ ᑲᑎᒪᔨᓂᒃ ᖃᐅᔨᒪᔨᑕᕆᔭᐅᓂᖏᓐᓄᑦ 
ᐊᑭᓕᐅᑎᓄᑦ, ᑐᖓᓴᐃᕕᖃᖅᑎᑦᑎᓂᕐᒧᑦ, ᐃᒡᓗᕈᓯᕐᓄᑦ 
ᐊᑐᖅᑐᐊᖅᑕᐅᔪᓄᑦ ᐊᒻᒪᓗ ᑐᓵᔨᖃᖅᑎᑦᑎᓂᕐᒧᑦ.  

ᐃᓱᒪᒋᔭᐅᓚᐅᖅᑐᑦ ᐊᑭᑐᓗᐊᕐᓂᖏᓐᓂᒃ 20% ᐳᓴᓐᑏᑦ, 
ᑭᓯᐊᓂ ᔭᓐ-ᑐᕗᐊ ᐃᖃᐃᑎᑦᑎᒋᐊᒃᑲᓐᓂᖅᑐᖅ 
ᐊᓯᑕᖃᖏᓐᓂᖏᓐᓂᒃ ᑲᒻᐸᓂᐅᔪᓂᒃ/ᐱᓕᕆᕕᖃᖅᑐᓂᒃ 
ᐱᓕᕆᔪᒪᔪᓂᒃ ᑕᐃᒪᐃᓂᖓᓄᑦ ᑭᑦᓄᓇᒃᑯᑦ 
ᑕᐃᒃᑯᐊᒃᓴᑑᓕᖅᐳᑦ ᐊᑐᐃᓐᓇᐅᔪᓐᓇᖅᑐᑦ 
ᐊᑭᓕᖅᑕᐅᑲᐅᑎᒋᔪᓐᓇᕐᓂᕐᒧᑦ ᐱᓕᕆᔪᓐᓇᕐᓂᖅ.  

8b. Kitnuna agreed to provide logistical support 
for our ACMC meetings. The administration fee 
is 20%.  This covers advances for member 
professional fees, hospitality, room rentals, and 
interpretation.  

It was suggested that 20% is rather high, but JF 
reminded the ACMC that no other company was 
willing, so Kitnuna is the only option available to 
ensure swift payments.   

ᑎᐅᕈᓪ ᐊᑐᐃᓐᓇᐅᔪᓐᓇᕐᓂᐊᖅᑐᖅ ᓄᓇᓕᖕᓂ 
ᓂᕆᕕᒡᔪᐊᖅᑎᑦᑎᓂᐊᖅᑐᓂ ᐊᒃᑑᐱᕆ 7, 2014-ᒥ, 
ᑐᖓᕕᒋᓗᓂᒋᑦ ᐱᓕᕆᐊᒃᓴᖏᓐᓂᒃ ᐋᕿᐅᒪᓕᖅᑐᑦ 
ᒪᓐᓇᐅᔪᖅ. ᕌᓂᐅᑉ ᓇᓗᓇᐃᑦᑎᐊᒃᑲᓐᓂᕐᓂᐊᖅᑕᖏᑦ 
ᑎᐅᕈᓪᒧᑦ ᐊᑎᓕᐅᓕᖅᑎᓪᓗᒍ ᑲᑎᒪᔨᕋᓛᑦ ᐊᑐᐊᒐᖏᓐᓂᒃ. 

Darryl should be available for the Community 
Feast on October 7, 2014, based on his work 
schedule.  Ronnie will to confirm this with Darryl 
when he signs the ACMC policies. 

ᔭᓐ-ᑐᕗᐊ ᑐᓂᓯᓂᓚᐅᖅᑐᖅ ᑎᑎᕋᖅᓯᒪᔪᓂᒃ 
ᑐᓴᖅᑎᑦᑎᔾᔪᑎᒃᓴᓂᒃ ᕌᓐᑎ ᑲᓇᑕᓗᖕᒥᒃ 
ᐃᓚᒋᔭᐅᔪᓐᓃᕐᓂᖓᓂᒃ ᐊᐅᓚᑦᑎᔨᐅᖃᑕᐅᓂᕐᒧᑦ 
ᑲᑎᒪᔨᕋᓛᓄᑦ, ᑐᖓᕕᐅᓪᓗᑎᒃ 
ᑲᑎᒪᔭᖅᑐᖃᑦᑕᓚᐅᖏᓐᓂᖏᑦ.  ᑲᑎᔨᕋᓛᑦ 
ᐃᓱᒪᓕᐅᓚᐅᖅᑐᑦ ᐃᒃᓯᕙᐅᑕᖓᑦ ᐃᒃᓯᕙᐅᑕᐅᓪᓗ 
ᑐᒡᓕᕆᔭᖓ ᐅᖃᕐᕕᐅᔪᓐᓇᕐᓂᖅ ᑖᒃᑯᓂᖓ 
ᐱᔾᔪᑎᖃᖅᑐᓂᒃ ᑎᑎᕋᕈᑕᐅᓯᒪᓂᒃ. 

JF presented the letter informing Randy Kataluk 
of his removal from the ACMC, based on lack of 
commitment to attending meetings. The ACMC 
decided to make the Chair and Vice-Chair the 
contact points on this letter. 

ᑲᑎᒪᓂᖅ ᐃᓱᓕᑉᐳᖅ END OF MEETING 

 


